RATy
P> o)
Na (2

S % IL-QORTI
EWROPEA
TAL-AWDITURI

Stqarrija ghall-Istampa

Il-Lussemburgu, it-30 ta’ Gunju 2022

L-awdituri tal-UE jaraw riskji potenzjali fl-
uzu ta’ konsulenti esterni min-naha tal-
Kummissjoni

Skont rapport li gie ppubblikat illum mill-Qorti Ewropea tal-Awdituri, il-mod li bih il-
Kummissjoni Ewropea tingagga u taghmel uzu minn konsulenti esterni ma jizgurax bis-shih li
hija timmassimizza |-valur ghall-flus jew li tissalvagwardja ghalkollox l-interessi taghha. Hemm
lakuni sinifikanti fil-qafas li jirregola I-uzu ta’ dawn is-servizzi, b’riskji potenzjali relatati mal-
koncentrazzjoni ta’ fornituri tas-servizzi, dipendenza zejda u kunflitti ta’ interessi potenzjali li
ma jigux immonitorjati sufficjentement. L-awdituri jigbdu I-attenzjoni wkoll ghal dghufijiet fil-
mod kif ix-xoghol imwettaq mill-konsulenti u I-valur mizjud tieghu jigu vvalutati.

L-awdituri sabu li s-sistema ta’ informazzjoni tal-Kummissjoni Ewropea ma tistax taghti stampa
shiha ta’ kif il-Kummissjoni taghmel uzu minn konsulenti esterni. Li huwa cert hu li I-Kummissjoni
ghamlet uzu dejjem akbar ta’ konsulenti esterni biex iwettqu diversi servizzi ta’ konsulenza u ta’
appogg. Fi snin recenti, hija kkuntrattat madwar EUR 1 000 000 000 kull sena fuq firxa wiesgha ta’
servizzi bhal dawn li jkopru xoghol ta’ konsulenza, studji, evalwazzjonijiet u attivitajiet ta’ ricerka.
[I-fornituri esterni huma prinéipalment involuti fl-implimentazzjoni tal-politiki tal-vi¢inat u tat-
tkabbir tal-UE, tas-shubijiet internazzjonali, tal-istrumenti tal-politika barranija, u tal-azzjonijiet
ambjentali u klimatici tal-UE. L-awdituri vverifikaw jekk il-kummissjoni Ewropea kienx irnexxielha
tikseb valur ghall-flus u tissalvagwardja I-interessi taghha.

“L-esternalizzazzjoni ta’ xi kompiti tista’ tkun utli u xi kultant necessarja”, gal Francois-Roger
Cazala, il-Membru tal-QEA responsabbli mill-awditu. “Izda jenhtieg i I-KKummissjoni Ewropea tkun
certa li timmassimizza I-valur miksub ghall-ammont ta’ flus Ii hija tizborzZa. Jinhtiegu aktar
trasparenza u obbligu ta’ rendikont dwar il-kompiti li jistghu jigu esternalizzati u dwar il-mod li bih
jigu mmaniggjati r-riskji ta’ koncentrazzjoni tal-fornituri, id-dipendenza zejda u I-kunflitti ta'
interessi. Nittama li r-rapport taghna se jghin lill-amministrazzjoni tal-UE biex timxi f'dik id-
direzzjoni.”

L-awdituri sabu lakuni fil-qafas li jirregola I-ingagg tal-konsulenti esterni. B’'mod partikolari, ghas-
servizzi ta’ konsulenza u ta’ ricerka — li jirrapprezentaw kwazi 80 % tal-ammont ikkuntrattat lil
konsulenti esterni — m'hemm I-ebda gwida dwar il-punt sa fejn jistghu jigu esternalizzati |-
kompiti, kif jigu ddefiniti s-servizzi tal-konsulenti esterni, u liema kapacitajiet jenhtieg li jinzammu

internament. Barra minn hekk, ghal xi servizzi ta’ konsulenza akkwistati biex jitwettqu kompiti
rikorrenti, il-Kkummissjoni ma twettagx analizijiet tal-kostijiet imgabbla mal-beneficcji u analizijiet
tal-htigijiet, biex tqis il-merti relattivi ghad-dipendenza fuq fornituri esterni minflok il-persunal
intern gabel ma tniedi talbiet godda ghall-akkwist.

Ghalkemm il-kriterji uzati biex jintghazlu offerti rebbieha kienu xierqa, il-Kummissjoni ma
mmonitorjatx u ma mmaniggjatx b’mod suffi¢jenti riskji importanti assocjati mal-uzu taghha ta’
konsulenti esterni. Dawn jinkludu r-riskji ta’ koncentrazzjoni tal-fornituri u d-dipendenza zejda
fug ghadd relattivament zghir ta’ fornituri ta’ servizzi. Matul il-perjodu analizzat, il-Kkummissjoni
Ewropea kkuntrattat ma’ 2769 konsulent estern. lzda I-agwa 10 fornituri wahedhom kienu
jirrapprezentaw 22 % (madwar EUR 600 miljun) tal-ammonti totali kkuntrattati matul il-perjodu
awditjat. Fi kliem iehor, xi dipartimenti tal-Kkummissjoni jiddependu eskluzivament fuq ghadd
relattivament zghir ta’ kuntratturi. Mhuwiex rari li fornitur uniku jirbah kuntratti su¢cessivi fuq
bosta snin anke jekk il-proceduri ta' sejha ghal offerti miftuha jigu organizzati b'mod regolari.

Dan ir-riskju ta’ konéentrazzjoni fug ghadd zghir ta’ konsulenti esterni jgib mieghu r-riskju li xi
fornituri b’esperjenza estensiva ta’ xoghol mal-Kummissjoni jkollhom aktar success fir-rebh ta’
kuntratti. Bhala ezempju, l-awdituri tal-UE sabu li xi fornituri pprovdew tahlita ta’ servizzi ta’
konsulenza, implimentazzjoni u evalwazzjoni ghal direttorat generali wiehed tal-Kummissjoni, li
jista’ jaghtihom vantagg kompetittiv minhabba li huma involuti fit-tfassil, I-implimentazzjoni u I-
evalwazzjoni tal-istess politika tal-UE. II-Kkummissjoni ghandha fis-sehh proceduri biex tidentifika
u tipprevieni kunflitti ta' interessi potenzjali. 1zda dawk huma fil-bicca I-kbira kontrolli formali, li
wahedhom ma jistghux jizguraw li jigu ttrattati r-riskji ta’ kunflitti ta’ interess.

Meta jharsu lejn kuntratti individwali, I-awdituri tal-UE jirrikonoxxu li -Kummissjoni ti¢¢ekkja li I-
konsulenti jwasslu servizzi tal-kwalita rikjesta gabel tipprocedi bil-pagamenti. 1zda l-awdituri
jenfasizzaw li I-Kkummissjoni ma vvalutatx il-prestazzjoni tal-konsulenti esterni b’mod konsistenti,
apparti mill-istudji u l-evalwazzjonijiet. L-ezercizzji tat-taghlimiet mehuda jew |-evalwazzjonijiet
ex post tal-ispejjez imgabbla mal-beneficéji jitwettqu biss minn xi direttorati generali. U meta
jitwettqu, ma jsir I-ebda gbir ¢entralizzat ta’ informazzjoni li tkun tippermetti li jsir I-ahjar uzu
possibbli mir-rizultati prodotti mill-konsulenti esterni. Ghall-awdituri, dan inaqqas il-kapacita tal-
Kummissjoni li tidentifika ogsma potenzjali ghal titjib. Huwa jzid ukoll ir-riskju ta’ ingagg mill-gdid
ta’ konsulenti li fil-passat ma tawx prestazzjoni sodisfacenti.

Minhabba I-firxa tal-uzu li jsir minn konsulenti esterni, I-awdituri tal-UE jappellaw lill-Kummissjoni
Ewropea biex ittejjeb il-mod i bih timmaniggja |-uzu taghhom. Barra minn hekk jappellaw ukoll
lill-Kkummissjoni biex izzid it-trasparenza billi tirrapporta b’mod regolari u preciz dwar I-uzu li
taghmel mis-servizzi ta’ konsulenza esterna.

Informazzjoni generali

L-awditu jkopri s-servizzi ta’ konsulenti esterni li kienu ffinanzjati mill-bagit tal-UE u kkuntrattati
mill-Kkummissjoni bejn 1-2017 u 1-2019, u li gew irregistrati mill-kummissjoni bhala konsulenza,
studju, evalwazzjoni jew ricerka. Informazzjoni recenti rilevanti dwar |-uzu ta’ konsulenti esterni
giet megjusa wkoll meta kien xieraq. Is-servizzi ta’ konsulenza fl-IT ma gewx koperti minn dan I-
awditu.

Ir-Rapport Specjali 17/2022, “Konsulenti esterni fil-Kkummissjoni Ewropea — Lok ghal riforma”,
huwa disponibbli fuq is-sit web tal-QEA (eca.europa.eu).

